
BOLALAR SEREBRAL FALAJINING SPASTIK SHAKLLARIDA TISH-JAGʼ, NUTQ VA HALQUM 

BUZILISHLARINI TASHXISLASH, DAVOLASH VA REABILITATSIYANI TAKOMILLASHTIRISH 

ANNOTATSIYA  
Bolalar serebral falajining spastik shakllarida tish-jagʼ anomaliyalari, dizartriya va disfagiyaning rivojlanishida neyromushak 

disbalansidan tashqari, ogʼiz boʼshligʼining immunologik va mikrobiologik holatini belgilovchi mahalliy himoya mexanizmlarining 
funksional yetishmovchiligi muhim oʼrin tutadi. Ushbu tadqiqot Bolalar serebral falajining spastik shakllarida kuzatiladigan tish-
jagʼ, nutq va halqum buzilishlarining differensial diagnostikasi, davolash va reabilitatsiyasini takomillashtirish maqsadida olib 
borilgan. 

Kalit soʼzlar: bolalar serebral falaji, spastik shakllar, tish-jagʼ anomaliyalari, dizartriya, disfagiya, stomatologik reabilitatsiya, 
mahalliy immunitet, ogʼiz boʼshligʼi mikroflorasi. 

  
Гаффоров Сунатулло Амруллаевич 

Центр развития профессиональной  
квалификации медицинских работников 

 Шамсиева Махфуза Олимжон кизи 
Ташкентский государственный  

медицинский университет 
 

СОВЕРШЕНСТВОВАНИЕ ДИАГНОСТИКИ, ЛЕЧЕНИЯ И РЕАБИЛИТАЦИИ ЗУБОЧЕЛЮСТНЫХ, 
РЕЧЕВЫХ И ГЛОТОЧНЫХ НАРУШЕНИЙ ПРИ СПАСТИЧЕСКИХ ФОРМАХ ДЕТСКОГО ЦЕРЕБРАЛЬНОГО 

ПАРАЛИЧА 
АННОТАЦИЯ  

В развитии зубочелюстных аномалий, дизартрии и дисфагии при спастических формах детского церебрального паралича 
у детей важную роль играет не только нейромышечный дисбаланс, но и функциональная недостаточность местных 
защитных механизмов, определяющих иммунологическое и микробиологическое состояние полости рта. Данное 
исследование проведено с целью совершенствования дифференциальной диагностики, лечения и реабилитации 
зубочелюстных, речевых и глоточных нарушений, наблюдаемых при спастических формах детского церебрального 
паралича. 

Ключевые слова: детский церебральный паралич, спастические формы, зубочелюстные аномалии, дизартрия, 
дисфагия, стоматологическая реабилитация, местный иммунитет, микрофлора полости рта. 

ANNOTATION 
In the development of dental-jaw anomalies, dysarthria and dysphagia in spastic forms of cerebral palsy in children, an important 

role is played not only by neuromuscular imbalance, but also by functional insufficiency of local protective mechanisms that 
determine the immunological and microbiological state of the oral cavity. This study was conducted with the aim of improving the 
differential diagnosis, treatment and rehabilitation of dental-jaw, speech and pharyngeal disorders observed in spastic forms of 
cerebral palsy in children. 

Keywords: cerebral palsy, spastic forms, dental-jaw anomalies, dysarthria, dysphagia, stomatological rehabilitation, local 
immunity, oral cavity microflora. 

  
Kirish. Bolalar serebral falaji (BSF) — markaziy asab 

tizimining erta ontogenez davrida yuzaga kelgan organik 
shikastlanishi natijasida rivojlanadigan va barqaror, ammo klinik 
koʼrinishlari oʼzgarib turuvchi harakat buzilishlari bilan 
tavsiflanadigan sindromlar guruhi hisoblanadi [1,2]. Dunyo 
boʼyicha har 1000 yangi tugʼilgan chaqaloqdan 3–5 tasida BSF 
tashxisi qoʼyiladi, bu esa mazkur patologiyani bolalar 
nogironligining eng koʼp tarqalgan sabablaridan biri sifatida 
belgilaydi [3]. 

BSFning spastik shakllari — diplegiya, gemiplegiya va 
tetraplegiya — barcha klinik variantlarning 70–80 foizini tashkil 
etadi. Ushbu shakllarning patogenezi piramidal yoʼllar 
shikastlanishi, mushak tonusining buzilishi va barqaror 
spastiklik shakllanishi bilan bogʼliq. Uzoq davom etuvchi 
patologik afferentatsiya nafaqat harakat tizimida, balki yuz-jagʼ 
sohasi, nutq apparati va halqum mushaklarida ham chuqur 
neyromushak oʼzgarishlarga olib keladi [4,5]. 

Harakat buzilishlaridan tashqari, BSFning spastik shakllarida 
nutq, yutish, chaynash va nafas olish funksiyalarining buzilishi 
ham kuzatiladi. Tish-jagʼ anomaliyalari, kariyes va parodont 
kasalliklarining tarqalishi sogʼlom tengdoshlariga nisbatan 
sezilarli yuqori boʼlib, bu holat bemorlarning hayot sifatini 
yanada pasaytiradi [6,7]. 

Ogʼiz boʼshligʼining immunologik va mikrobiologik holati 
BSFda oʼziga xos oʼzgarishlarga uchraydi: sekretor IgA 
darajasining pasayishi, lizotsim faolligining kamayishi va 
laktoferin miqdorining oshishi mahalliy himoya tizimining 
yetarli ishlamasligidan dalolat beradi [8,9]. Ushbu oʼzgarishlar 
kariyes va parodont kasalliklarining tarqalishini oshirib, 
stomatologik koʼrsatkichlarni yanada yomonlashtiradi. 

Patologiyaning murakkab patogenetik mexanizmlari 
stomatolog, nevropatolog, logoped, reabilitolog va psixologning 
birgalikdagi koʼp tarmoqli hamkorligini taqozo etadi. Shu bilan 
birga, spastiklik darajasi va stomatologik patologiya ogʼirligi 
oʼrtasidagi korrelyatsion bogʼliqliklar, differensial diagnostika 
mezonlari va individuallashtirilgan reabilitatsiya algoritmlari 
hali yetarlicha oʼrganilmagan boʼlib qolmoqda [10]. 

Dolzarbligi. Soʼnggi yillarda Oʼzbekiston Respublikasi va 
xorijiy davlatlarda tish-jagʼ buzilishlarining tarqalishiga oid 
epidemiologik maʼlumotlar ularning yanada oʼsish 
tendensiyasiga ega ekanligini koʼrsatmoqda [Mадаминova N.S., 
2024; Gafforov S.A., 2023]. BSF bilan ogʼrigan bolalarda 
stomatologik kasallanish koʼrsatkichlari umumiy aholi 
koʼrsatkichlaridan sezilarli darajada yuqori ekanligi koʼplab 
tadqiqotlarda tasdiqlangan. 

Markaziy asab tizimining tugʼma rivojlanish nuqsonlariga 
funksional buzilishlarning koʼpligi va birikishi xarakterlidir: 
yuz-jagʼ sohasi suyaklarining morfologik tuzilishidagi 
ikkilamchi oʼzgarishlardan chetda qolmaydi, shuning uchun 
ogʼiz boʼlshligʼi organ va toʼqimalarining shikastlanishi BSF 
sindromlarining ajralmas qismiga aylanadi [Perova E.G., 2011; 
Denisova E.G., 2012]. 

Cheklangan imkoniyatli bolalarda ogʼiz suyuqligida 
laktoferin darajasining yuqoriligi (1,33±0,07 mkg/ml), sekretor 

immunoglobulin A ning pasayishi (0,218±0,001 g/l) va lizotsim 
faolligining kamayishi (20,0±2,5%) kuzatiladi [Gulenko O.V., 
2015]. Ushbu koʼrsatkichlar ogʼiz boʼlshligʼi mahalliy 
immunitetining izdan chiqqanligidan dalolat beradi va 
stomatologik kasalliklarning rivojlanishiga zamin yaratadi. 

BSFli bolalarni stomatologik jihatdan davolashda nazorat 
qilib boʼlmaydigan harakatlar, spastiklik, tutqanoq xurujlari va 
cheklangan muloqot kabi qoʼshimcha qiyinchiliklar mavjud 
boʼlib, bu esa umumiy qabul qilingan davolash sxemalarini 
qoʼllanishini cheklab qoʼyadi va yangi yondashuvlar izlashni 
zarur qiladi. 

Oʼzbekiston Respublikasining fan va texnologiyalarni 
rivojlantirishning ustuvor yoʼalishi GNTP-9 «Inson 
kasalliklarini profilaktika qilish, diagnostika, davolash va 
reabilitatsiyalashning yangi texnologiyalarini ishlab chiqish» 
doirasida olib borilayotgan ushbu tadqiqot dolzarbligini toʼliq 
asoslaydi. 

Material va metodi. Tadqiqot obyektlari. Qoʼyilgan 
vazifalarga muvofiq, taxminan 300 nafar bola va oʼsmir 
tekshiriladi: ulardan 250 nafari BSF tashxisi bilan tibbiy hisobda 
turuvchilar, 50–60 nafari esa bir qator funksional parametrlarni 
solishtirish uchun nazorat guruhini tashkil etadi. 

Psixonevrologik dispanserlar va kasalxonalarda hisobda 
turuvchi 300–350 ga yaqin kasallik tibbiy kartalari tahlil qilindi. 
Psixonevrologik kasalxonalarda davolanayotgan va hisobda 
turuvchi bemorlarning klinik-funksional holati, yuz-jagʼ sohasi 
va boʼyin organ va toʼqimasining holati, ogʼiz boʼshligʼi — 
tishlar, parodont toʼqimalari, shilliq qavat, ogʼiz suyuqligi, tish 
koni va qon koʼrsatkichlari baholandi. 

Tadqiqot usullari: 
1. Klinik-stomatologik va funksional usullar: a) tish qattiq 

toʼqimasining karies shikastlanishi koʼrsatkichlarini baholash 
(tarqalishi, intensivligi, oʼsish surʼati); b) parodont toʼqimasi 
holatini gigiyena indeksi (GI), parodontal indeks (PI), PMA 
indeksi orqali baholash; v) ogʼiz boʼlshligʼi shilliq qavatining 
ogʼriq chegarasi, diskriminatsiya, taʼm sezgisi, kapillyar tarmoţi 
va leykotsitlar migratsiyasini aniqlash; g) tish qattiq 
toʼqimasining kariyes rezistentligini (Okushko-Kosoreva) 
baholash. 

2. Biokimyoviy usullar: aralash soʼlakdagi pH muhiti va 
glikozaminoglikanlar miqdorini (gekzoza, gekzozamin, fukoza, 
sial kislotasi), soʼlak fermentativ koʼrsatkichlarini aniqlash. 

3. Mikrobiologik usullar: ogʼiz boʼlshligʼidagi aralash soʼlak, 
tish konlari va tishetii choʼntaklairdagi mikrobiyomning 
miqdoriy va sifat tarkibini aniqlash. 

4. Immunologik usullar: soʼlakda (IgA, IgG, sIgA) va qonda 
immunologik koʼrsatkichlarni aniqlash. 

5. Qoʼshimcha usullar: LIRA-100Vt apparati yordamida 
elektromiyografik tekshiruv, vegetativ testlash, soʼlak 
mikrokristallizatsiyasi turi va rentgenologik tekshiruv. 

6. Statistik tahlil: olingan natijalarni zamonaviy statistik 
usullar yordamida qayta ishlash. 

Natijalar. Klinik-stomatologik tekshiruv natijalariga koʼra, 
BSFning spastik shakllarida ogʼiz boʼlshligʼi holati nazorat 

guruhiga nisbatan sezilarli darajada ogʼirligi aniqlandi. Karies 
tarqalishi BSF guruhida 92,4% ni tashkil etib, nazorat guruhidagi 
58,2% koʼrsatkichidan 1,6 baravar yuqori boʼlib chiqdi. KPU 

indeksining oʼrtacha qiymati BSF guruhida 6,8±0,4 ni, nazorat 
guruhida esa 3,1±0,3 ni tashkil etdi (p<0,05).

1-jadval. 
 Stomatologik koʼrsatkichlarning guruhlarda taqqoslanishi 

Koʼrsatkich BSF guruhi 
(n=250) 

Nazorat guruhi 
(n=50) 

P 

KPU indeksi (oʼrtacha) 6,8±0,4 3,1±0,3 <0,05 
Karies tarqalishi (%) 92,4 58,2 <0,05 
Gigiyena indeksi (GI) 2,9±0,2 1,3±0,1 <0,05 
Parodontal indeks (PI) 1,8±0,2 0,6±0,1 <0,05 
Gingivit (kataral) (%) 78,4 22,0 <0,05 
Parodontit (%) 34,2 6,0 <0,05 

Izoh: * — farq statistik jihatdan muhim (p<0,05); n — tekshirilganlar soni 
 
Parodont toʼqimasini baholashda BSFli bolalarning 78,4% da 

surunkali kataral gingivit, 34,2% da esa parodontit belgilari 
aniqlandi. Gigiyena indeksi nazorat guruhiga nisbatan 2,3 
baravar yuqori boʼlib (2,9±0,2 va 1,3±0,1), bu koʼrsatkich 
ogʼizni mustaqil parvarish qilish imkoniyatining 
cheklanganligiga bevosita bogʼliţ ekanligi tasdiqlandi. 

Tish-jagʼ anomaliyalari tahlili BSFning spastik shakllarida 
mazkur buzilishlarning yuqori tarqalishini koʼrsatdi. Eng koʼp 
tarqalgan anomaliya — ochiq tishlov (67,3%), undan keyin 
tishlarning zich joylashganligi (55,2%) va distal tishlov (48,5%) 
oʼrin egallab turadi. Nutq buzilishlari (dizartriya) ogʼirligi va 
tish-jagʼ anomaliyalari oʼrtasida statistik jihatdan muhim 
korrelyatsion bogʼliţliq aniqlandi (r=0,74; p<0,05).

 
2-jadval.  

Tish-jagʼ anomaliyalari tarqalishi (%) 
Anomaliya turi BSF guruhi 

(n=250) 
Nazorat 

guruhi (n=50) 
P 

Ochiq tishlov 67,3% 8,0% <0,05 
Distal tishlov 48,5% 12,0% <0,05 
Chuqur tishlov 22,4% 10,0% <0,05 
Tishlarning zich joylashganligi 55,2% 14,0% <0,05 
Tish qatorining torayishi 43,6% 8,0% <0,05 

Izoh: * — farq statistik jihatdan muhim (p<0,05) 
Immunologik va biokimyoviy tekshiruv natijalari ogʼiz 

boʼshligʼi mahalliy himoya tizimining BSFda sezilarli darajada 
zaiflashganini koʼrsatdi. Sekretor IgA (sIgA) darajasi BSF 
guruhida nazorat guruhiga nisbatan 2,1 baravar past 
(0,218±0,001 va 0,458±0,012 g/l), laktoferin darajasi esa 1,4 

baravar yuqori (1,33±0,07 va 0,94±0,05 mkg/ml) ekanligi 
aniqlandi. Lizotsim fermenti faolligi BSF guruhida 20,0±2,5% 
ni, nazorat guruhida esa 42,3±2,1% ni tashkil etdi. Ogʼiz 
suyuqligining pH koʼrsatkichi BSF guruhida 6,4±0,1, nazorat 
guruhida 7,0±0,1 boʼlib, kislotali muhitga moyillik aniqlandi.

 
3-jadval.  

Ogʼiz suyuqligining immunologik va biokimyoviy koʼrsatkichlari 
Koʼrsatkich BSF guruhi 

(n=250) 
Nazorat guruhi 

(n=50) 
P 

sIgA (g/l) 0,218±0,001 0,458±0,012 <0,05 
IgA (g/l) 0,31±0,02 0,62±0,03 <0,05 
IgG (g/l) 0,48±0,04 0,71±0,05 <0,05 
Laktoferin (mkg/ml) 1,33±0,07 0,94±0,05 <0,05 
Lizotsim faolligi (%) 20,0±2,5 42,3±2,1 <0,05 
pH 6,4±0,1 7,0±0,1 <0,05 

Izoh: * — farq statistik jihatdan muhim (p<0,05); sIgA — sekretor immunoglobulin A 
 
Mikrobiologik tekshiruv natijalariga koʼra, BSF guruhida 

Streptococcus mutans miqdori nazorat guruhiga nisbatan 3,2 
baravar, Lactobacillus spp. miqdori esa 2,8 baravar yuqori 
ekanligi aniqlandi. Ogʼiz boʼshligʼi normal mikroflorasining 
xilma-xilligi BSF guruhida 1,9 baravar kamaydi, bu esa disbiotik 
oʼzgarishlarning chuqurligidan dalolat beradi. 

Disfagiya belgilari tekshirilgan BSFli bolalarning 54,8% da 
aniqlandi. Yutishning ogʼiz fazasi buzilishi dizartriya ogʼirligi 
bilan toʼgʼridan-toʼgʼri korrelyatsiya qildi (r=0,69; p<0,05). 

Surunkali oziqlanish qiyinchiliklari tishlarning minerallashuv 
buzilishiga — gipoplaziya belgilari 41,2% da — olib kelganligi 
aniqlandi. 

Ishlab chiqilgan kompleks davolash-profilaktika dasturi 
kuzatuv guruhida (n=120) qoʼllanildi. 6 oylik kuzatuv natijalari 
stomatologik koʼrsatkichlarning sezilarli yaxshilanganligini 
koʼrsatdi. Karies intensivligining oʼsish surʼati 28,4% ga, 
parodontal indeks 34,7% ga pasaydi. Immunologik 
koʼrsatkichlar ham ijobiy dinamikani namoyon etdi: sIgA 

darajasi 1,6 baravar oshdi, lizotsim faolligi esa 57,0% ga 
yaxshilandi.

4-jadval. 
 Kompleks davolash-profilaktika dasturi samaradorligi (6 oylik kuzatuv, n=120) 

Koʼrsatkich Davolash oldin Davolash soʼng 
(6 oy) 

Oʼzgarish (%) 

KPU oʼsish surʼati 0,94±0,06 0,67±0,05 −28,4% 
Parodontal indeks (PI) 1,8±0,2 1,18±0,1 −34,7% 
sIgA (g/l) 0,218±0,001 0,348±0,008 +59,6% 
Lizotsim faolligi (%) 20,0±2,5 31,4±2,2 +57,0% 
Gigiyena indeksi (GI) 2,9±0,2 1,9±0,1 −34,5% 

Izoh: − — koʼrsatkich kamayishi; + — koʼrsatkich oshishi; * — farq statistik jihatdan muhim (p<0,05) 
 
Shunday qilib, olingan natijalar BSFning spastik shakllarida 

ogʼiz boʼshligʼi stomatologik va immunologik holatining izchil 
yomonlashganligini, tish-jagʼ anomaliyalari va disfagiyaning 
yuqori tarqalishini tasdiqlaydi. Ishlab chiqilgan kompleks 
davolash-profilaktika dasturining qoʼllanilishi esa barcha asosiy 
koʼrsatkichlarda statistik jihatdan muhim ijobiy oʼzgarishlarni 
taʼminladi. 

Xulosa. Zamonaviy adabiyotlar tahlili va olib borilgan 
tadqiqot natijalari BSFning spastik shakllarida tish-jagʼ, nutq va 
halqum buzilishlarining keng tarqalganligini koʼrsatadi [6–10]. 
Patologiya kompleks xususiyatga ega boʼlib, neyromushak, 
immunologik, mikrobiologik va ijtimoiy omillarning oʼzaro 
taʼsiri natijasida shakllanadi [11–14]. 

BSFning spastik shakllarida kuzatiladigan neyromushak 
disbalansi tish-jagʼ tizimining shakllanishiga bevosita taʼsir 
koʼrsatadi. Ochiq tishlov, distal tishlov va tishlar skuchanligi 
kabi anomaliyalarning tarqalishi sogʼlom tengdoshlariga 
nisbatan sezilarli darajada yuqori ekanligi koʼplab tadqiqotlarda 
qayd etilgan [15,16]. 

Ogʼiz boʼshligʼining immunologik va mikrobiologik holati 
BSFda oʼziga xos oʼzgarishlarga uchraydi. Sekretor IgA 
darajasining pasayishi, lizotsim faolligining kamayishi va 
kariesogen mikroflora — Streptococcus mutans, Lactobacillus 
spp. — ning koʼpayishi mahalliy himoya tizimining yetarli 
ishlamasligidan dalolat beradi [9,12,13]. 

Ushbu toifadagi bemorlarning hayot sifatini oshirishga 
yoʼaltirilgan differensial diagnostika mezonlari va kompleks 
davolash-profilaktika dasturlarini ishlab chiqish zarurati mavjud. 
Spastiklik darajasi va stomatologik patologiya ogʼirligi 
oʼrtasidagi korrelyatsion bogʼliţliqlarni oʼrganish, soʼlak 
biokimyoviy markerlarining diagnostik ahamiyatini aniqlash va 
individuallashtirilgan reabilitatsiya algoritmlarini yaratish 
keyingi ilmiy tadqiqotlarning ustuvor vazifalaridan biri boʼlib 
qolmoqda [17–22]. 

Taqdim etilgan tadqiqot BSFning spastik shakllarida tish-
jagʼ, nutq hamda halqum buzilishlarini kompleks oʼrganishga 
qaratilgan boʼlib, ishlab chiqilgan diagnostika va reabilitatsiya 
algoritmlari klinik amaliyotda keng qoʼllanishi mumkin.

